
Ysgrifennwyd gan: Kate StepanovaYr 20fed Rhifyn!

Gwirfoddoli  
Volunteering

Mae barn gwirfoddolwyr yn helpu i lunio
dyfodol y cynllun hwn. Wrth i’n cynlluniau
ddechrau siâpio, mae’r adborth a’r syniadau
parhaus gan y gymuned wirfoddolwyr yn
parhau i fod yn ganolog er mwyn creu
amgylchedd cefnogol.

Y mis diwethaf...
Mae arddangosfa barhaol newydd o’r enw
Heddychwyr nawr ar agor. I ddathlu
cyfraniad y gwirfoddolwyr a oedd wedi
trawsgrifio Deiseb Heddwch Merched Cymru
fe’u gwahoddwyd i ymuno â’r seremoni
agoriadol swyddogol. Yn ystod y seremoni
rhoddodd wyrion Elined Prys – Michele
Gautret a Mark Kotschnig – lythyron y teulu i
gasgliad y Llyfrgell.

I ddysgu mwy am yr arddangosfa a’r prosiect
ewch i dudalen 4!

Mae cylchlythyr y chwarter hwn yn un
arbennig iawn – rydym yn dathlu’r 20fed
rhifyn! Diolch o galon i’r gwirfoddolwyr
am eu hymroddiad, ac am barhau i
ddangos cefnogaeth ac angerdd am ein
prosiectau. Wrth i’r flwyddyn ddod i ben,
rydym am ddathlu nid yn unig y gwaith y
mae’r gwirfoddolwyr yn ei wneud, ond
hefyd eu straeon unigryw, y sgiliau, a’r
brwdfrydedd y mae pob gwirfoddolwr yn
ei gyfrannu.

Yn ôl ym mis Medi, roedd pob
gwirfoddolwr wedi cael cynnig i gwblhau
arolwg lles a bodlonrwydd. Rhannodd y
gymuned eu meddyliau a’u teimladau ar
sut y gallwn wella’r cynllun – o gynnig
hyfforddiant ychwanegol i gael mwy o
gyfleoedd i gymdeithasu â’i gilydd.

Yn ddiweddar, lansiwyd y Rhaglen Cefnogi a Rhannu, sydd wedi ei ariannu gan Gwirfoddoli
Cymru (WCVA), i ganiatáu i wirfoddolwyr mwy profiadol gynorthwyo a chynghori
gwirfoddolwyr newydd gyda’r rolau a’r tasgau y maent yn eu gwneud yma yn y Llyfrgell
Genedlaethol. Hoffem ddiolch yn arbennig i Matt, Virginia, Rhys a Mike am ymuno â’r
rhaglen hon a helpu eu cyd-wirfoddolwyr!

Mae staff y Llyfrgell wedi bod yn brysur yn gweithio ar wefan newydd Casgliad y Werin
Cymru, gyda gwirfoddolwyr yn profi nodweddion megis uwchlwytho a chyfeirio at gasgliadau
amrywiol o ffotograffiaeth, fideos a mwy! Mae’r wefan bellach yn fyw, ac mae pobl ledled
Cymru neu gyda pherthnasau a disgynyddion Cymreig bellach yn gallu uwchlwytho lluniau a
fideos i’r wefan archifol hon. https://www.casgliadywerin.cymru/

Mae gwefan ‘beta’ Gorsedd hefyd wedi’i lansio diolch i bawb sydd wedi cefnogi datblygiad y
prosiect. Mae’r wefan yn cynnwys gwybodaeth am enwau barddol, lleoliadau, math o
aelodaeth, a’u cyfraniad i ddiwylliant Cymru. Fe’i datblygwyd ar gyfer ymchwilwyr, myfyrwyr
a’r cyhoedd sydd â diddordeb yn hanes yr Eisteddfod a diwylliant Cymru.
https://gorsedd.llyfrgell.cymru/about/

Diolch arbennig iawn i’r gwirfoddolwyr Nonna, Christine, Ian ac Owen Watkin yn enwedig
am fod yn hanfodol i gynnydd y prosiect. Dyma ychydig o eiriau gan Owen Watkin, sydd wedi
cynnal ymchwil helaeth ar aelodau’r Orsedd:

Beth sy’n newydd yn y gymuned wirfoddoli?

Rhestr Gorsedd Cymru - 

Mae'r gwaith o greu restr gyflawn o
Aelodau Gorsedd Cymru yn symud
ymlaen. Erbyn hyn, mae'r rhestr yn
gyflawn o Orsedd Môn, 2017, ac yn
cynnwys Gorsedd Wrecsam,2025. O'r
Orsedd gyntaf yn 1792 hyd 2025, mae
enwau 7,400 o Aelodau'r Gorsedd
wedi'u cofnodi. 

Ymaelodasant trwy ennill prif
cystadlaethau'r Eisteddfod
Genedlaethol a'r Urdd, llwyddo mewn
arholiadau'r Orsedd, meddu ar radd
gymwys neu am eu cyfraniad i'r genedl.
Mae'r gwaith yn barhau I ychwanegu
gwybodaeth hyd at 2016 a bydd yn
ymestyn i'r dyfodol.

- Owen Watkin

https://www.casgliadywerin.cymru/
https://gorsedd.llyfrgell.cymru/about/


Cyfanswm y gwirfoddolwyr:
81 dros y chwarter diwethaf

Oriau gwirfoddoli:
Medi: 773, Hydref: 853, Tachwedd: 789

Prosiectau a thasgau ar y gweill:
Mae 16 o brosiectau a thasgau ar waith, gyda phrosiect
Deiseb Heddwch Menywod Cymru bron â'i chwblhau.

Hoffem estyn croeso cynnes i’n
gwirfoddolwyr newydd: 
Barbara, Jose, Robert, Oliver, Sara,
Emma RS, Emma J, Megan, Esme,
Moelwen, Pheobe Lydia, Joy, Ffion,
Mirain, a Gwilym.

Croeso!

Yn dod yn fuan...

Os ydych chi’n dysgu Cymraeg, mae cyfle o hyd i ymarfer y Gymraeg mewn awyrgylch
cyfeillgar ac anffurfiol.

Mae’r clwb yn cwrdd bob dydd Llun rhwng 11:00 – 11:45 yng Nghaffi Pen Dinas. 

Cysylltwch ag Eilir am fwy o wybodaeth ynglŷn â chofrestru:
eilir.evans@llyfrgell.cymru

Clwb Sgwrsio

Dathliad Blynyddol ein Gwirfoddolwyr ar ddydd Iau, 11 o Rhagfyr, am 2:00 yp yn Y Drwm.
Bydd cyflwyniadau gan staff, wedi’u dilyn gan de prynhawn i gau’r digwyddiad. Siaradwyr
gwadd eleni yw Dafydd Tudur ac Owen Watkin, yn rhannu mewnwelediad i Brosiect Deiseb
Heddwch, Arddangosfa’r Heddychwyr a’r Orsedd. Mae’n sicr o fod yn amser gwych -
ymunwch â ni i ddathlu!

Bydd Arddangosfa Portreadau a Phŵer yn cynnal sesiynau CELF yn ystod y dydd ar gyfer
staff y Llyfrgell a gwirfoddolwyr. Cyfle gwych i gael hwyl gyda’n gilydd ac i ymgysylltu â’r
arddangosfa.

Bydd artist Bethan Hughes yn cynnal sgwrs a sesiwn greadigol er anrhydedd i Deiseb
Heddwch Merched Cymru ac Arddangosfa’r Heddychwyr ar gyfer gwirfoddolwyr ar 12 o
Chwefror, 9:30 – 12:30.

Am ragor o wybodaeth am y digwyddiadau hyn, cysylltwch â’r tîm gwirfoddoli  
volunteering@library.wales neu galwch heibio’r swyddfa am sgwrs.

Ystadegau Cyfredol



Llawr gwaelod isaf

VOLUNTEERING@LIBRARY.WALES

Arddangosfeydd Newydd

Mae’r arddangosfa Heddychwyr wedi’i
chysegru i Ddeiseb Heddwch Merched
Cymru. Llofnodwyd hi gan bron i 390,296 o
ferched yn 1923. Gan fod un o bob tair
merch yng Nghymru wedi llofnodi’r
ddeiseb, mae elfen o’r arddangosfa yn
cynnig y gallu i chwilio cronfa ddata i weld a
ydy eich perthnasau wedi llofnodi!

Cyflwynwyd y ddeiseb i ferched yr Unol
Daleithiau gan ddirprwyaeth dan arweiniad
Annie Jane Hughes-Griffiths fel gweithred o
undod rhyngwladol a gobaith. Galwodd am
fyd heb ryfel – neges sy’n parhau’n
berthnasol hyd heddiw. Gwnaeth y
Smithsonian y penderfyniad anrhydeddus i
roi papurau’r ddeiseb a’r gist dderw a’u
storiodd i Lyfrgell Genedlaethol Cymru. 

Cymerodd cannoedd o wirfoddolwyr, o bell
ac yn y llyfrgell, ran yn y prosiect hwn er
mwyn cadw lleisiau merched o ganrif yn ôl.

HEDDYCHWYR

Mae’r arddangosfa Portreadau a Phŵer yn
ailfeddwl ystyr portread fel ffurf ar gelf, gan
archwilio pwy sy’n cael ei bortreadu a sut
mae’n cael ei gyflwyno, a beth mae hynny’n
ei ddweud am eu hunaniaeth eu hunain.

Y beirniad celf John Berger oedd y cyntaf i
drafod y ffaith bod portreadu yn ymwneud
yn gynhenid â grym, a sut mae’n aml yn
adlewyrchu’r grym sydd gan ein golwg. Yna
ehangu’r syniad hwn gan feirniaid
ffeministaidd a phost-drefedigaethol, a
oedd yn dadansoddi pwy oedd yn cael eu
cynrychioli mewn portreadau, yn ogystal â
sut a pham.

Mae’r arddangosfa’n cyfuno gweithiau
hanesyddol a chyfoes, gan ein gwahodd i
gwestiynu traddodiad, herio confensiwn, ac
archwilio sut mae portreadau’n ysgrifennu
ac ailysgrifennu’r straeon a adroddwn am
hunaniaeth, rhywedd, hil, dosbarth a
pherthyn.

PORTREADAU A PHŴER

Arddangosfa barhaol

01.11.2025 | 30.05.2026
Oriel Gregynog



Ellie King
Curadur Cynorthwyol Mapiau

Cwrdd ag aelod o staff!

Siaradais ag Ellie King sy’n gweithio fel Curadur
Cynorthwyol Mapiau yn yr Adran Graffeg a
Chlyweledol, a arferai gael yr enw bachog “maps a
snaps.” Mae’r swydd Ellie yn bennaf yn
canolbwyntio ar gatalogio sut olwg oedd ar
wahanol ardaloedd o’r byd ar wahanol adegau, gan
gynnwys nodi beth mae’r map yn ei ddangos.

Dechreuodd Ellie weithio yn y Llyfrgell Genedlaethol
ym mis Medi 2019 mewn swydd hyfforddi a’i
galluogodd i ennill ail radd meistr, mewn
Astudiaethau Gwybodaeth a Llyfrgell. Dim ond
ychydig fisoedd o weithio yn y Llyfrgell cyn i’r

Ar gyfer adran y cyfweliad yn y cylchlythyr hwn –
cysylltodd Kate, ysgrifennwr preswyl gwirfoddol y
chwarter hwn, gyda’r Curadur Cynorthwyol Mapiau.

cyfnod clo ddechrau, ni chafodd Ellie fynediad at y casgliadau mapiau; yn ystod yr amser
anarferol hwn bu’n gweithio ar gydgyfesurau ac yn canolbwyntio ar ymarfer ei Chymraeg. Pan
ofynnwyd iddi ddisgrifio diwrnod arferol yn y gwaith ar ôl y cyfnod clo, atebodd Ellie...

Mae’r gwaith rwy’n ei wneud yn amrywiol iawn, ac yn aml yr un peth drwy’r
dydd ond nid yr un peth bob dydd. Yn bennaf, rwy’n catalogio, ac yna’n ceisio
darganfod beth yw’r map, at ba ddiben y bwriadwyd iddo a gwybodaeth arall;
mae’n debyg i waith ditectif mewn ffordd.
 Mae hen fapiau stadau yn aml yn edrych fel caeau gyda bylchau rhyngddynt,
felly mae’n rhaid i mi weithio allan beth oedd rhwng y caeau hyn nad oedd y
stad yn berchen arnynt – yn aml bydd yn eglwys, neu eiddo cyhoeddus arall
o’r math hwnnw. Rwy’n gweithio ar fapiau Cymreig ond mae casgliadau’r
Llyfrgell yn cwmpasu’r byd i gyd.

Ar adeg y cyfweliad hwn, roedd Ellie yn gweithio ar ail-gatalogio mapiau o Asia, a oedd mewn
un o’r blychau llawn mapiau ar hap y mae’r llyfrgell yn eu derbyn o bryd i’w gilydd gan yr Adran
Amddiffyn. Yn benodol, roedd hi’n gweithio ar fap o Papua New Guinea o gyfnod yr Ail Ryfel
Byd. Fe wnaeth hyn fy annog i ofyn sut brofiad oedd bod mor ddwfn wedi’i drochi yn hanes, yn
enwedig hanes gwlad mor ddylanwadol yn hanesyddol â’r Deyrnas Unedig.
Dywedwyd wrthyf wedyn bod llawer o’r mapiau hynaf yn arbennig yn adlewyrchu safbwynt
imperialaidd, sy’n golygu er bod y mapiau’n cwmpasu’r byd i gyd, maent yn aml yn gyfyngedig
yn y safbwynt maent yn ei gymryd tuag ato.

I Ellie, ei hoff agwedd ar y swydd yw’r amrywiaeth o bethau y mae’n cael eu gwneud – mae
rhywbeth newydd i’w wneud bob dydd. Iddi hi, mae’r gwaith yn teimlo fel datrys pos neu roi
trefn ar bethau, proses sy’n dod â gwir lawenydd wrth iddi droi anhrefn yn strwythur.

Ei hoff agwedd ar weithio yn y Llyfrgell Genedlaethol yw’r gymuned glos sydd wedi’i
chroesawu ar unwaith. Wedi tyfu i fyny yn Llundain, roedd Ellie yn gwerthfawrogi’r awyrgylch
tebyg i deulu o’i gymharu â’r anhysbysrwydd cyffredinol. Cymerodd ychydig o amser iddi ddod i
arfer â bron bob amser cael ei hadnabod yn Aberystwyth, ond mae’n hynny’n gysur erbyn hyn.

Pan ofynnwyd iddi roi rhywfaint o gyngor i bobl sydd am ddod yn weithwyr proffesiynol ym
maes Llyfrgelloedd ac Archifau, dywedodd Ellie fod...

Y peth pwysig yw dod o hyd i’r hyn sy’n eich cyffroi. Rwyf bob amser wedi
hoffi mapiau ac wedi treulio llawer o amser yn edrych ar Atlasau. Felly pan
ofynnwyd i mi am fy hoff fap yn ystod y cyfweliad ar gyfer y Llyfrgell
Genedlaethol Cymru, teimlais ar unwaith fel petai gartref. Rhaid i chi hoffi
datrys posau ar gyfer y swydd hon.
Defnyddiwch eich llyfrgelloedd ac archifau – fe ddewch o hyd i rywbeth
rydych am wybod mwy amdano ac yna rydych mewn lle da i helpu pobl
ddysgu mwy. Mae bod yn angerddol am y deunydd yn wych, ond mae hefyd
angen i chi fod eisiau ei rannu gyda phobl.

Y llyfr mwyaf diddorol y mae Ellie wedi dod ar ei draws drwy gydol ei gyrfa hyd yma yw
testunau Apocalyps Silos, sef testun canoloesol a gasglodd at ei gilydd yr holl
broffwydoliaethau apocalyptaidd a grybwyllir yn y Beibl. Ar gyfer darllen pleserus, ei hoff lyfr
diweddaraf yw ‘A Memory Called Empire’ gan Arkady Martine, nofel ffuglen wyddonol sy’n
canolbwyntio ar agweddau gwleidyddol trefedigaethu.
Mae ei hobïau’n cynnwys beicio, gan ei fod yn ffordd wych o fod yn rhan o natur yn ogystal â
modd rhagorol o deithio, a gwahanol grefftau fel argraffu lino. 

Roedd yn hynod ddiddorol dod i wybod mwy am swyddogaethau mewnol y Llyfrgell, ac fel
rhywun sydd â diddordeb dwfn mewn llyfrgelloedd, ni allaf ddiolch digon i Ellie am y cyfle hwn.
Mae Ellie wedi gweithio’n aml ochr yn ochr â’r gwirfoddolwyr ar brosiectau sy’n cynnwys
mapiau – mae ei harweiniad a’i chefnogaeth wedi bod yn amhrisiadwy drwy gydol yr holl
dasgau hyn.

Dewch i adnabod Kate,
Awdur Preswyl y rhifyn
hwn!

Cyrhaeddais y Deyrnas Unedig ym mis Medi
2023. Roedd wedi bod yn daith hir – dros 24 awr
o deithio o Yangon, Myanmar i Aberystwyth,
Cymru. Pan ddewisais Brifysgol Aberystwyth fel y
lle i astudio fy ngradd mewn Llenyddiaeth
Saesneg ac Ysgrifennu Creadigol, un o’r prif
atyniadau i mi oedd agosrwydd y campws at
Lyfrgell Genedlaethol Cymru.

Rwyf bob amser wedi teimlo’n fwyaf diogel
mewn llyfrgelloedd. Un o’m hatgofion plentyndod
cynharaf yw gweld llyfrgell fy ysgol am y tro
cyntaf – rhyfeddu at y ffaith y gallai cymaint o
straeon fod o dan un to.

Drwy gydol fy addysg yn yr ysgol uwchradd, roeddwn yn gwirfoddoli’n aml yn llyfrgell yr ysgol.
Yn bennaf, roeddwn yn gweithio ar y ddesg flaen, gan gadw golwg ar y llyfrau oedd yn mynd i
mewn ac allan o’r llyfrgell tra roedd y llyfrgellydd yn mynychu cyfarfodydd neu’n cymryd ei
seibiannau. Roeddwn yn gweithio yno bob dydd yn ystod fy egwyl ginio ac am awr ar ôl ysgol.
Nid oedd neb wedi gofyn hynny gennyf; dim ond nad oedd unman yr hoffwn fod yn fwy na’r
llyfrgell.

Ar ôl darllen hynny, rwy’n siŵr na fyddwch yn synnu o wybod mai un o’r pethau cyntaf a wnes i
ar ôl cyrraedd Aberystwyth oedd cael Tocyn Darllenwr y Llyfrgell Genedlaethol Cymru.
Cymerodd ychydig mwy o amser i mi deimlo’n ddigon sefydlog i gofrestru fel gwirfoddolwr,
ond anfonais fy nghais cyn gynted ag y teimlais fy mod wedi arfer â’m hamgylchedd newydd.
Erbyn hyn, roeddwn hefyd wedi ymuno â phapur newydd myfyrwyr Aberystwyth, Mouth Of The
Ystwyth.

Pryd bynnag y byddaf yn cerdded i mewn i’r Llyfrgell
Genedlaethol, rwy’n teimlo’r un rhyfeddod ag y
gwneuthum pan gerddais i mewn i’r adeilad am y tro
cyntaf ac yn teimlo’r hanes a’r wybodaeth yn fy
amgylchynu. Rwyf bellach yn gweld yr oriau rwy’n eu
treulio’n gwirfoddoli yn y Llyfrgell fel math o gysgodfa
rhag gofynion y byd y tu allan.

Yn awyddus i ymuno â’n cymuned wirfoddoli? Cysylltwch â ni:
Eilir Evans | Cydlynydd Gwirfoddolwyr
Ebost: volunteering@library.wales
Ffôn: (01970) 632424                                                

Rwyf ar hyn o bryd yn fy nhrydedd flwyddyn
yn y brifysgol ac yn gwasanaethu fel Prif
Olygydd Mouth Of The Ystwyth. Mae’r rôl hon,
gyda’i chyfrifoldebau niferus a’i natur gyflym,
wedi fy ysbrydoli i rannu fy stori yma.

Mae bod yn rhan o’r papur newydd myfyrwyr
wedi caniatáu i mi chwarae rhan annatod yn
ei dwf a chydweithio â Undeb Myfyrwyr
Aberystwyth ar fentrau megis gwneud y
cyhoeddiad ar gael ar ffurf print ac ar-lein. 

Hoffwn gydnabod na fyddwn wedi gallu aros
yn rhan o’r papur newydd na chysylltu â
phobl anhygoel fel ein Prif Ffotograffydd,
Tathan Williams, a ddarparodd y lluniau ar
gyfer y segment hwn o’r cylchlythyr yn hael.

Un o’r gyrfaoedd rwy’n gobeithio ei ddilyn yw
llyfrgellyddiaeth, ac rwy’n gwerthfawrogi’n
fawr y profiad rwyf wedi’i ennill drwy
wirfoddoli yn y Llyfrgell Genedlaethol. Credaf
fy mod wedi datblygu ystod o sgiliau
trosglwyddadwy, yn enwedig wrth gynnal
cywirdeb a sylw i fanylion wrth drawsgrifio
gwybodaeth o gardiau mynegai wedi’u teipio
a mewnbynnu’r data’n ddigidol.

Fel llawer o fyfyrwyr sy’n agosáu at raddio, rwy’n
ansicr ynghylch beth mae’r dyfodol yn ei ddal. Fodd
bynnag, rwy’n gobeithio y gall eraill ddod o hyd i
gysgodfa fel y Llyfrgell Genedlaethol i mi – lle sy’n
cynnig eglurder, heddwch, a mynediad at
ganrifoedd o wybodaeth a hanes.


